GALATAS 1:1 i GALATAS 1:7

GALATAS
Ra sgcug bi 'yorba ra Pablo u yu

'yec'yel bu ja ra hai Galacia

Ran zengua

1 Nuga dra Pabloga, guecad him bi huanga yun
'yohu, pe guese a ra Jesucristo, ne'a rd Ta, ngue bi
xox'ara Ts'unt's 'bu mi du.

2 Nugi ne giatho ya ma cuhu nangue Oja ngue i
'bucua di pen'nahu ran zengua. Guehna ra sgcua
di ot'ahu, nangue gatho yu 'yec'yei i 'bupu ra hai
Galac1a

3Di ap 0ja ra Ta ne ma Hmuhu ra Jesucristo di
'da ahu ran japi ne da hyut'a ni mbuihu.

4Nu'ara Jesus bin ddse bi gurca ma ts'oquihu. Ne
nangue'bu midu a, bi za da yanju nangue ran ts'o i
jaua ja ra ximhdi. Ne guehna ra pdha ma Tahu Oja
bi 'ygrcahu.

>Janangue'a di ¢spahu Oja ne ija rd nujxte gatho
yu pa mazai.

Hin'ys man'da ram hma ngue dim pg an'da

6 Nuga x@gue dadi hyonya thoho hanja 'bexque
ga hyehmbu Oja ngue bi zon'nahu xqui pahmbu ra
mate ra Cristo, ne ga hyaxhu n'dan'yo ra 'yu t'sembi
ni zin ahu Oj3.

7 Pe hin'ys man'da ra 'yu ni zinju Oj3, hinda
hgnt'a rdn ho ma'da'yo ra Cristo. Pei 'bu'i 'da's in
nde da hya ahs, ngue nde di pat'aha ra 'yu nangue
ra Cristo.

8 Pc ya xtd xi ahura 'yu ngue majuani di yanju Oja
a. Nu'bu 'bo’'o da xi ahu ne 'dahma 'dan'yotho da xi
ahu, da nu ran ts'embi Ojg a, madague'bu gueca o
n'da ram 'behni mahets'i.

9 Ga xi ahu mahgn'a tengu ya xtd xi ahu, nu'bu
'bo'o xi aha n'dan'yo n'da ra 'yu xinda gue'a ga
hyamhbu, Ojg da zidnba ran unbi a.

10Nuna ram hma di xi ahu nts'edi ts's. Mfadi hin
di honi guin numanhoju, pegue di honga Oja da
numanhogui. Pe nu'bu xcd honi 'be'a dinumanhog
yuja'i, hingui sd xcan 'yehegd nangue ra Cristo 'bu.

Hont'a Ojg bi benba ram hma im man ra Pablo

11Ma zu cu ahu, dinnde ahu gui pghmbu hing rdm
hman yuja'i a rdn ho ma'da'yo ra Cristo da xi ahu.

12Nuran homa'da'yo dim mangé, Xinga n'da ran
'yohw bi xiqui, ne hin da gcéd bu ja man x&di a, pe
guese a ra Jesucristo bi jaqui di padi.

13 Nu ahu ya g4 'yghmbu 'be'a mi gt'd nu'ba mi
tenda ya t'ec'yei & ma mijudiohe, emme madi undé
ran unbi u yé 'yec'yei ra Cristo, ne mim begngé xcé
juadi gatho .

14 Ne mi gt'd xun ho yé t'sc'yel ma menguhe yu
judio, emme mi ¢hya ga ja'ts'd &, ne Xinda gue'n
mi'da 'da ingu yu jeya mi pes’he. Nguetho emmse
min nde xca thoca yant'gt'e s ndu mam bombgtahe
maya'bu.

15 P¢ nu'be hin ndam 'bucd, Oja xi huangui, ne
m'bgjua bi zongui nangue rd mate. Nguetho bi
ndese 0j3 a.

16 Janangue'a bi jaqui da pa'a ra Ts'unt's ngue
gue'a ra Cristo, guepu bi zd gam man ram hma bu

'buh yu jg'i hing yu judio. Ne nu'bu mi zoncé Oja,
Xingan'daraja'i bi Xangui.

17Ne him 'bex dd mbagé bu ja ra hnini Jerusalén
ngue xcan ya'be u mi'da yé 'baihu ra Cristo ngue
m'bet'o xinda gueca. P m'bet'o dd mbaga bu ja ra
héi Arabia bu njongui 'bui, guepu dan yase'be Oja.
M'bejua buya dud pengé bu ra hnini Damasco.

18 P¢ xi tho'an hyu jeya 'bu ma mbaga bu ja ra
dahnini Jerusalén, ja dd pacd ra Pedro buya, ne

'de'macut’a thoho dam 'bu'be bu ra Pedro.
19Pe hin da nugd mi'da yé 'baihu ra Cristo, pe

hgnt'ara Jacobo ran 'yohu ma Hmuhu dd nugé bu.

20 P¢ majuani na di ot'ahu, nguetho i pga Oja hin
di manga ra fehni.

21 M'bejua buya dd mbagéa bu ja ra héi Siria ne ra
hai Cilicia.

22 Ne nu'a yu 'yec'yel dim peti bu ja yém peti bu
ra hdi Judea, him mi paqui nguetho njam'bu min
nugui.

23Pegue mi gde ngue guecd dra Pablo mi ¢na xcé
juah yu 'yec'yel, pe nuya dim manga rdm hman Oja.

24Tanangue'a bi un ra jamadi Oja ngue 'be'a bin
ja nangueca.

2

Mi'da y# 'bdihu ra Cristo bi zimanho ara Pablo

I Nu'bu mi tho'a 'de'magoho njeya da mbaga
mahgn'a bu ja ra dahnini Jerusalén. D4 mbe'be ra
Bernabé ne da six'be ra Tito.

2 Nugd da mbé&hmbe bu nguetho bi bgnga Oja.
Ne dan yahe 'da's y& ngurpi yu 'yec'yel. Ne hont'a
da xi'be 'be'a nim hma di xi's hing yu judio, ngue
gue'a ran ho ma'da'yo ra Cristo. Nguetho di su di

u't' yé mbul 'be'a di gt'd, ngue hinga ne's yé t'sC'yel
yu judio di manga hapu di 'yo. Ne nu'bu hin xta
numanho, xti ts'onga ma 'befi bu 'bu.

3Pe nte bi xic'be, xim bi ma ngue jatho da thecug
ra xifani ra Tito tengu yé t'sc'yei yu judio. Ne nuna
ra Tito hin ra judio na, pe ra griego na.

4Pe mi 'bupu u 'da yu hyate ngue yun 'yoxte, ngue
hgntho in gxtho, ngue nde da badi gue'bu di gt'a yé
t'ec'yeiyujudioo hin'na. Nu'win nde di hegahu 'be'a
gatho bi 'daju ra Cristo, ngue bijaju ga hehmbu yan
t'gt'e yu judio.

5 Pe xingui ts's dan hyehmbe ngue da hyéje u yu
hyate, pe dd zacuahe a ram hma majugni. Nguetho
din ndehe, hgnt'a majugni ran ho ma'da'yo ra
Cristo gui 'ye¢'t'ambuihu a.

6 Ne nu's njugntho yu ngurpi bu, madague'bu
t'embi man'da ja yé&n t'edi xXinda guecd, pe
'da'angudéhe, nguetho 'da'angu yun 'yohuthoho
bu na nu Ojg. Ne him bi xXiqui n'dan'yo n'da ram
hma ga xénba yu jq'i.

7Pe nu'w yu ngurpi bi hyaxa njuani ngue gue'a
Oja bi 'dacd ra befi ga xi's hing yu judio a rdn ho
ma'da'yo ra Cristo, tengu thoho ra 'befi bi un Oja
ra Pedro nangue da xih ma mijudiohe.

8Nguethon'dat'a Ojg bi'dac'be rats'sdira Pedro,
ne bi xifi da xi'as yu judio, pe nugé, bi xiqui ga xi'a
hing yu judio.

9 Janangue'a nuba mi hyaxa njuani ngue
'da'angu nan hets'i a ra 'befi bin 'daje & yu ngurpi
a ra Jacobo, ne ra Pedro, ne ra Xuua, bi bendga
ma 'ye'be ra Bernabé. Nu'a ndm bgn'a n'dat’a di
gC'yeihe, ne n'dat'a dim mamhbe ga mbe'be bu 'bu'a

hing yu judio, dam pe'be by, pe nu's, di thoqui da
xih yu judio.

10 Hgnt'a bi xic'be jatho ga fax'be yu hyoya, pe
ngubu di ¢hya ga at'a.

Nu'ara Pablo bi dgmhyq ra Pedro bw Antioquia
11Pe nu'bu mi mba bu ja ra hnini Antioquia a ra
Pedro, nugda da xip ra hmi, nguetho hingui ho bi
'yot'e.

12 Nguetho nu'bu mi zgm bu 'da « ma mijudiohe
bi mben'na ra Jacobo, ne 'bex bi 'ye'ts'a na sihmehu
u hing yu judio, sa bi zu da 'yemp's y& mijudiohu
hingui ho bi 'yat'e.

13 Ne nu'e mi'da yu judio ngue mi ¢c'yei by, bi
den'na ra Pedro. Ne'a ra Bernabé bi den'ndu ngue
madi yorba yén t'gt'e.

14 P¢ nu'bu ma nuga ngue him bin theui ran ho
ma'da'yo a bi 'ygt's, da xi'a ra Pedro, ne gatho mi
'bapu: “Nu'i gra Pedro gra judio, pe hin gmi gt'
yéan t'gt'e yu judio. Pe hanja gni 'yat' mahgn'a yén
t'gt'e yu judio, ne n'danni guin sihme. Pe tengu'bu
gui uthu u hing yu judio ngue da 'ygt' yén t'gt'e yu
judio,” d& embi.

Dyu judiohe, ni ygnje a ra Cristo

15 Nugédhe ngue dam 'buhmbe dyu judiohe, nzai
da gthe yén t'edi Oja bi sije. Ne hin dam 'behmbe
tengu's hing yu judio, ngue hingui pah yan t'edi Oja

.

16 P¢ guehma di pghmbe hin di hogahe u yun
t'edi gue Oja bi un mam bombgtahe maya'bs, pe
hgnt'bu ga hamhbe ra mate ra Jesucristo, di hoga
ma ts'oquihe, dyu judiogdhe. Janangue'a necdhe
ngue da pghmbe yan t'edi Ojg, pe dd hgmhbe rd mate

ra Jesucristo ngue di hogahe. Ne hin di gmhbe di
hogahe 'bu di gzehehe & yun t'edi. Nguetho mén
t'o't'i: “Xingan'da da t'embi xun ho nangue yén t'edi
0ja”

17 Ne nugéhe dyu judiohe, pe nangue ra Cristo
di homhbe di hogahe ya. Ne gue'a na es’he a
dim bgmhbe di hogahe u yén t'edi Oja. Pe hin
dim bemhbe ngue dyu 'yat'ats'oquihe 'bu di es'he u,
nguetho githo xun hotho ra 'yu ra Cristo.

18 P¢ nu'bu gam mangd ngue jatho ga gt'd
mahgn'a yén t'edi Ojg bi un ma mijudiohe, ngue
gue'n di hoga u, pe ga cohi dra 'ygt'ats'oqui 'bu,
nguetho hin di hét'i ga t'd yun t'edi tengu in nde
Oja.

19 Janangue'a da ¢'ts'da nd bgngé ni zingd Oja u
yan t'edi, ne da ten'na ra Jesucristo nguepu da za
di 'dac ra 'da'yote, ne da za bu ga grpa ra 'befi Oja
buya.

20 Nuya dam 'buci tengutho 'bu 'darpu xca tu'be
ra Cristo bu ja ra pont'i, ngue bi 'berca man
'yomfgnise. Ne gue'a ra Cristo i 'bucua mbo ma
mbuiya, dibengd a dim ma ne 'be'a gatho man'da di
gt'd. Pe gue'anam 'bucd a ngue thocua tho dihangé
ra ts'edi a ra Ts'unt's Ojg, ngue bi huggd a ne bi un
ra te nangueca.

21 Ne nugé hin te dim manga ngue séti thoho bi
du'a ra Cristo. Pe nu'bu xti hogahu u yén t'edi Oja,
sati thoho bi du'a ra Cristo 'bu.

3

Hinga gue's yun t'sdi in 'daju ra Hogandghi Ojq v

1 Nu'aha ma zu cu ahu, ngue gui 'buhmbu bu
ra hai Galacia, hanja gnan 'yambuihu, to'o bi hya
ahu ngue hin gui 'ygthu a majuani. Nguetho ra
mbudi ga 'yghmbu xun ho 'be’'a nam bgn'aidu'ara
Jesucristo.

2 P¢ damim bgmhbu ya nda'a in 'daju ra
Hogandahi Oja a, ha gue's yén t'edi Oja bi man
ra Moiseés, uague gue'bu ma ¢c'yeiha bi du ra Cristo
nangue ma ts'oquihu.

3 Ne ya gd duhmbu gan 'yohu rd Hogandahi Oja
nangue ga 'yec'yeiha ra Cristo. Ha gui ¢na gui
hyshmbu a, ne gui ena gan hoczehehu ya. Hanja
gan tontohu.

4 Ne nangue gatho yun unbi ga nuhw, ha hin te
ts's nin 'yomfeni bi 'da ahus yun unbi. Nde'bu gui
pahmbu ts's 'be'a nam bgn's yun unbi.

5 Pe ga 'yec'yeihu 'be'a bi 'ygt'ahu ra Cristo, ne
gue'a in 'da ahu rd Hogandahi Oja a, ne gue'a ni ja
ahu gui 'ygthu yun t'gt'e nujxte, ne hinga gue'a gni
'yothu yén t'edi yu judio.

6 Nu ra Abraham bi 'yec'yei a bi xi Oja da 'yarpe,
ne hin'ys man'da 'be'aits'imanho a.

7 Nde'bu gui pahmbu ya ngue githo yu 'yec'yei
i comhbu ran japi Oja bin t'un'na ra Abraham,
tengu'bu njuantho githo yé t'whni ra Abraham.
Nguetho i ¢c'yei 'be'a bi man Oja tengu ra Abra-
ham.

8 Nu Oja mam'bet'o mi padi ngue da numanho
u gatho to'o da 'yec'yei 'be'a bi ma, dague'bu dyam
bom'betohu ra Abraham o hin'na. Janangue'a Oja
bixi'ara Abraham: “Gétho yu nde 'dahma 'dan'yo
gui comhbu ran japi & da 'yec'yeiguil tengu i,” bi
t'emp'a ra Abraham.

9 Janangue'a githo to'o da hyantho ram hma
nangue ran ho da 'ygrcahu Ojg, n'dat'a ran japi ga
comhbu ra Abraham, nguetho n'dat'a ra t'sc'yei di
gthu.

10 Nu'a gétho ngue i ¢na, jatho da 'ygt' yun t'sdi

bi un Oja yu judio, gatho da nu ran ts'embi 0j3 s.
Nguetho i mam bu ja rdm Hman 0jg: “Nu'bu gui
festhohohu a n'da ran t'g¢di, séti thoho 'be'a mi'da
gui 'yothu 'bu, ne guexta'a gui nuhu ran ts'embi
Oja.”
11 Mfadi ya ngue xingan'dara jq'i sa da zin'a Oja
nangue'ani 'ygt' yan t'edi yu judio. Pe tengu i mam
bu ja rdm Hman Ojg: “Gdtho to'o da hyantho ram
hma nangue ran ho da t'grpe, nu Oja di hocpa yé
ts'oqui, ne di un ra temazai.”

12 P¢ nu yén t'edi Oja, gui emhbu gui ugspahu rd
mate Ojg u. Pe bi'yenthou: “Nu'bu 'buito’o da hyat'i
da 'ygt'e githo yén t'et'e yun t'edi, di zin Oj3 & y&an
t'edi 'bu,” bi 'yen's.

13 Nu'a ra Cristo bi yanju nangue ran ts'embi mi
jaxcd nuhungue hin dajas'hu yun t'edi. Nguetho bi
nu ran ts'embi nangueju 'bu min zupu ja ra pont'i.
Ne gue'a nam bgn'a man t'o't'i bu ja rdm Hman 0j3:
“Da nu ran ts'embi Oja a to'o din zupwu ja ra za,” mi
gna.

14 Nangue 'be'a bi 'yat'a ra Cristo Jesus, sd ga
hamhbu ra Hogandahi Oj3, nangue'a da ¢c'yeihu.
Ne n'dat'a ran japi bi un Oja ra Abraham ngue da
comhbu yu ja'i hing yu judio, ne gatho mi'da ngue
da 'yec'yel.

Hingui sa yun t'sdi di ts'onba ran hoqui bi 'yat' ra
Jesucristo

15 Ma zu cu ahw, ga xi ahu n'da ra hmepya ya.
Tengu'bu yoho yun 'yohu i hon yu testigo da 'ygt'a
n'da ran hoqui, ne i huspa yé firma ne ra sello ra
ze'mi. Njo'o man'da ran 'yohu sa di padi.

16 Nu ran hogui bi 'ygt'ui Oja a ra Abraham ne
ram bom'beto. Penurdm hman Ojg him bi ma ngue
gatho yam bom'beto, pe bi ma hgnt'a n'datho, ngue
gue'ara Cristo.

17Nuga ga xi ahu ya 'be'a nam bgn'a dim manga.
M'bet'o thoho xi 'ygt'ui ran hogui Oja a ra Abra-
ham, ne tengu'bu ya bi firmabi ngue njam'bu dim
pédi. Ne m'bejua buya bi un yun t'sdi ma mijudiohe,
'bu ya xi thoqui goho ciento ne 'ddte ma 'det'an jeya.
Pe hin'yu yé ts'edi & yun t'edi ngue di ts'onba a ran
hogui bi 'ygt'ui Oja ra Abraham.

18 Ne nu'bu da gue's yun t'sdi xti zinju Oja, pe hin
xta man'a Oja a ran hogui 1 hogazehehu Oja 'bu.
Pe nu'a ran hogui bi mammi Oja a ra Abraham, di
untho nangue ra mate zche.

19 Pe hanja 1 zdn'na Oja u yun t'edi, gue'bu ya
hinga gue's grcahu ran ho u. Pe m bsjua biman qu
yun t' gdl guepu da fadi gatho 1ja yé ts'oqui yu ja'i.
Pe nu's yém 'behni Oja mahgts i bi xi'a ra Moisés
ngue di un yun t'edi yu ja'i ne hinga guese 0jg. Ne
bi zén Oja din t'e'ts' 'bu bi zgh rdm bom'beto ra
Abraham ngue bi ma ba ¢he, ngue gue'a ra Cristo.

20 P¢ nu Oja bin yaseui ra Abraham 'bu mi 'ygt'ui
ran hogui, njom mi 'bd'inde n'da ra p@ngahyq, ne
him mi 'bdhmi n'da rdm 'behni mahets'i. Ne hgnt'a
Oja bi 'ygt'ui ran hogui ra Abraham.

‘Be'a nam bon & yun t'sdi

21 P¢ nu'a Oja hingui yoho yum hma bi xiju.
Nu'bu xcad héthu xca jas'hu yén t'et'e u yun t'edi,
gue's Xti 'daju ra temazai 'bu.

22P¢ nuram Hman Oja i ma ngue gathoyuja'iija
yé ts'oqui. Ne gatho to'o da 'ygc'yel 'be'a bi 'ygt'a ra
Jesucristo, da hyani 'be'a bi man Oja ngue di unni.

23 Nu'bu hin ni zgcua héi ra Cristo, mi gthe yén
t'edi Oja madi mandagahe xun ho, tengu'bu dyu
ofddihe. Jague'bu mi zgh ra Cristo, da hamhbe ra
mate bi xogahe.

24 Ne nu yun t'edi midi mandagahe 'ba hin na
pahmbe ra Cristo. Ne tengu n'da ra t'shni i pa ma
unbi 'bu hingui ho gt'e, pe gue's dd hgmhbe ra mate
ra Cristo di hogahe.

25Nuya dd dah ma mbuihura Cristo, ne him man
di homhbu 'be’'a man'da di mandagahu.

26 Nguetho gatho bi 'ygrcahu yé t'vhnigahu Ojg 'bu
ma hamhbu rd mate ra Cristo.

27 Ne gatho dan xixyaghu nangue di tenhdu ra
Cristo ne 'da'angu dim bemhbwu a.

28 Ne di 'buhmbu ra Cristo, janangue'a hinga
'dahma 'dan'yo bu na nuju Oja, dys judiohy, 0 gue
dyu griegohu, o gue dyu 'yehehu o gue hin dyu
'yvehehu, 0 gue yun 'yohs, 0 gue yu Xisu. Pe gétho
gahu tengu'bu di 'buhmbu n'danjg'itho bu na nu
0ja.

29Ne nu'bu di 'buhmbu ra Cristo, tengu'bu ne ahu
gatho bi xandgahu ra Abraham, ne s ga comhbu
ran hogui bi 'ygt'ui Oja a, ne sa ga hamhbu ran jgpi
0ja bi ma di unni.

I Nuya din nde ga xi ahu n'da ra hmepya 'be'a mi

grcahe yan t'edi Oja 'bu him mi timhbe ran 'yomfeni.
Tengu'bu n'da ra t'ut'vhni da du ra ta, ne i 'bui
tengu'bu n'da ra 'yehe bu ja rd ngu, madague'bu
xun ngu 'be'a bi zocpa a ra ta.

2Jatho da mba ma manda asta gue'bu go bin te
ra t'whni.

3 Ne gue'a mi gthe a 'bu hin na pghmbe, midi
mandagahe u yén t'edi Ojg, gue bi xije 'bepu dan
'yohe ua ja ra ximhai.

4 P¢ nu'bu mi zgn ra pa ngue ba penh Oja ra
Ts'unt's, ne bim 'bui nangue n'da ra xisu ngue ma
mijudiohe. Ne nu'a ra Ts'unt's Oja bi 'yat' yén t'edi
0ja.

5Janangue'a bi za bi hyagahu gétho yu ts'oqui din
dupatehu nangue hin da gthu yun t'edi Xxun ho, ne
bi za bu bi zinju Oja ngue dyu t'whni gahu buya.

6 Ne nuju yé t'whnigahu Oja, ne bd pengahu a
rd Hogandghi bu ja ma mbuihua. Ne nangue di
'buhmbu ra Hogandghi Ojg, sé gam mamhbu ngue
ma Tahu Oja.

7Nuya gui 'buhmbu ngue y4 t'whni ahu Oja, ne
hin gui 'buhmbu tengu gyu 'yehehu. Ne nangue'a
'be'a bi 'ygt'a ra Cristo, Oja di 'da ahu 'be'a githo 1
ja, nguetho y4 t'vhni ahu.

I hgdumbui ra Pablo nangue yu 'yeC'yel

8 Pe nu'bu hin gni pghmbu Oja majuani, ngue
gue'ahu hing yu judio ahs, gmin 'yehehu yu 0ja
ngue him majuani.

9 Pe nu ahu ya ga paghmbu Oja, nc'a Oja i pa
ahu. Ha guim bgmhbu gui hyomhbus man'da ra
'yu mahgn'a, ngue gan 'yehehu yén t'edi Oja guim
bensehu di zin'ahu 0jg u. Pe nu yun t'edi hin'yu yé

ts'edi 4, tengutho a ra 'yu ga hyehmbu mam'bet'o,
'bu gmithandehu yu 0ja him majuani. Pe nte manho
da 'ygt'ahu mahgn'a u.

10 P¢ nuya gui ¢mhbu i ja yé ts'edi » 'da yu pa, o
gue's 'da yu zgna, 0 gue 'da yu jeya.

11 Nugd dra Pablogd, smme di su nangue ra 'befi
xtd ot'd bu gul 'buhmbs, ne 'be'a da xi ahwy, ¢na
gue'bu nte ni mbatho.

12 Nu ahu ma zu cu ahu, din nde ahu gam
'‘buhmbu tengugd, nguetho da ¢'ts' yun t'edi mi
gt'a, ne di 'bucé tengu aha ngue njam'bu ga 'ygthu
yun t'edi mam'bet'o. Ne nu'ba mam 'behmbu by,
gan numanhoju, nte man ts'o ga 'ygrcahu. Masque
nehya gui 'ygmanhohs na.

13 P¢ gui pghmbu ngue mi ugd, ne gue'a dd mbaga
bu. Ne nu'ba mam 'behmbu by, da xi ahua ran ho
ma'da'yo buya.

14 €mme xun hei ran w mi jagd, pe njo'o ahu ga
sanju ngue xun ugui. Pe githo ahu ga sinju xun
ho, tengu'bu dram 'behni mahets'igd, o tengu'bu da
gueca dra Jesucristoga.

15 €mme mi hu ni mbuihua 'bu ma xi ahu ram
hma. Ne nu'bu 'bo'o xtdn z4&, xta hyah ra da ne xti
'daqui.

16 P¢ nuya, ha gui suju ya nangue di xi ahu
majuani.

17 Nu yu ja'i ngue i ha ahu, hgntho in nde di
‘uec'ahu nanguecd, nguetho in nde ahu go gui
numansuhu # ne gui tenhdu w.

18 Xun ho ngue gui tenhdu v 'da, pe gui huanhdu
to'o majugni im ma xun ho, madague'a hinga
'darbu di 'buhmbu.

19 Ma zu t'whni ahu nangue ra Cristo, nts'sdi ga

ungahu, tengu'bun’'dara xisu ngue hinga nam 'bsh
ra t'whni, ngue xg ga ja ahu gam 'buhmbu ma'da'yo
mahgn'a. Ne guexta'a ga thoqui ga nu ran unbi,
jague'bu ga pghmbu xun ho a ra Cristo.

20 Xi'bu di 'bucd bu, n'dahma sd dan yasehu,
nguetho nuua di 'buca hingui sa ga padi 'be'a guim
bemhbu.

Rd hmepya ra Agar ne ra Sara

21 Nu ahu ngue guin nde gui 'ygthu yén t'sdi ma
mijudiohe, ga xi ahu ya 'be'a nam bgn u yun t'edi.

22 Nt'o't'i ngue mi 'bu'i yoho yé ts'unt's ra Abra-
ham. N'da ra ts'unt's ra 'yehe xisu, ne n'da ra
ts'ant'as a ra xisu zehe ngue hinga gue'a ra 'yehe.

23 Nu rd ts'unt's ra 'yehe xisu bim 'bui tengutho
'‘bu im man yu j3'i dim 'bueh yé t'whni, pe nu ra
ts'ant'a a rad Xisu zehe bim 'bui nangue ra ts'edi Oja
nguetho ya xi man'a Oja ngue dim 'bui.

24N'da ra hmepya ngue yoho yu 'yu i hax yu ja'i.
Nu ra 'yehe xisu ni huti ra Agar, ran t'uti & yén t'edi
Oja bin t'un'na Moisés bu ja ra t'ghg Sinai. Ne nu'u
toiten'ndy, tengu'bu yu 'yehe .

25 Nu ra Agar i uh ra hmepya nangue ra t'ghg
Sinai nubu ja ra héi Arabia, ne ngutho ra dahnini
Jerusalén ngue'aijabuaya. Nenuywjq'ii'bupu, i
uh ra hmepya tengu'bu yé 'yehe u yan t'at'e yun t'edi

* 26 Penuraxisungue hingra 'yeheiuh ra hmepya
nguepu mahets'i, ra hnini Jerusalén ma'da'yo. Ne
njongui pa ma manda bu nangue yun t'sdi. Ne nuju
dy& menguhu bu.

27Nt'o't'i bu ja rdm hman Oja:

Ganjohya gra xisungue hing ra 'yehe, madague'bu
hinga nam 'bsh ni t'vhni.

Nts'edi gan ya nangue nin johya, gue'e hin gana nu
ran unbi.

Nguetho dim 'bsh mi'da ni t'whni ngue yé t'vhni
0j3, emme Xtan ngu, xinda gue'a ra 'yehe
Xisu ngue i tin y& t'whni nangue bi manse
tengu yuja'i.

28 Ma zu cu ahu, nuya di gthu tengu ra Isaac ra

ts'unt's ra Abraham, ngue Oja bi ma dim 'bui.

Nguetho yé t'uhnigahu Oja tengu bi ma.

29 Pe nu man'da ra ts'unt's ngue bim 'bui nangue

bi manse tengu man yu j3'i, bi za'a ra ts'unt's

ngue bim 'bul nangue ra ts'edi a ra Hogandahi Oja,

tengutho in ja ya.

30 Im mam bu ja rdm hman Ojg; “Dami 'yethu ra

'yehe Xisu ne'a ra t'whni, nguetho hin da gonhui

'be'aijara ts'unt's ra xisu ngue hing ra 'yehe.”

31Gui pghmbu ya, ma zu cu ahu, ngue hin dyu t'vhni

gahu ra 'yehe xisu. Pe tengu'bu dys t'whnigahu ra

Xisu ngue hing ra 'yehe.

)

Hin dan 'yehehu yun t'sdi mahgn'a

1 Nu'a ra Cristo bi yanju bu min 'y¢hehu
mam'bet'o, ngue ya him man dan 'yehehu bu.
Pe damin zgmhbu bu hapa bi mbép'ahu ra Cristo,
ne 'yo gadin umhbu gan 'yehehu mahgn'a.

2 Dami 'yghmbu ya 'be'a di xi ahs, nugd dra
Pablogd. Nu'bu gui 'yena gui 'yothu 'da yun t'edi
ngue gui hyec ni xifanihs, nu'a ra Cristo hin da za
da 'ygt'ahu n'da ran ho a 'bu.

3 Din nde ga xi ahu mahgn'a. Nu'bu gui du'mi
gui 'ygthu yén t'edi ma mijudiohe, jatho gatho gui
'yothy, nguetho hinga x¢t'a n'datho gui 'yaths.

4Nu'bu 'bu i 'da ahu ¢na ngue ja yé ts'edi & yun
t'edi di hoc'a ni mbuihu ngue da zimanho ahu Oja,
pe ya ga hyeshmbu ra Cristo 'bu, ne ga 'uehmbu bu
ja ran huecate Oja buya.

5 Pe nu rd Hogandghi Oja d4& hamhbu 'bu ma
pahmbu majuani ra Cristo, gue'a di 'yenju xun hoju
0j3 a, ne gue'a na tgmhbu da zinju xun ho.

6 Ne nu'bu di 'buhmbu ra Cristo, madague'bu
da mba nthequi ma xifanihu o hin'na, hin te di
muui. Pe man'da hnehi thoho ga simhbua xun ho
ma mbuihu a ra Cristo, ne gue'a di jaju ga gthu ran
hugcate a.

7Pe nu'bu rd mbudi thoho, smme gmi 'yohu xun
ho bu ja ra 'yu Oja. To'o bi zagmp'aha ngue hin gui
gthu ra 'befi majuani.

8 Him bi zamp'ahu Oja, nguetho guese Oja bi
zon'nahu gan 'yohu bu jara 'yu.

9 Nu'bu gui 'buhmbu n'da in nde di ts'on'na
nin 'yomfgnihy, 'da xni ts'on'natho ni mbuihu 'bu,
tenguthoho 'bu ra ixi ra thuhme i sinni gatho ra
juni.

10Nugé di haxa njugni ngue ma Hmuhu Oja di ja
ahu 'da'angu gam bemhbu. Ne to'o 1 'bupu ngue in
nde di ts'on'na nin 'yomfgnihs, da nu ran ts'embi
0ja a, hgnt'a go to'o.

11 Nu'bu guexta'a di xicé yu ja'i, jatho gui 'yathu
yéan t'edi ma mijudiohe, hin din nugé ran ucpi 'be.
Pe guexta'a i pa ma uguigd nguetho dim manga,
jatho gui 'yec'yeihu a ra Cristo, ngue bi du bu ja ra

pont'i nangue ma ts'oquihu.

12Nu'a to'o in nde da hyec'a ni xifaniha, man'da
xun ho 'bu da 'uetho .

13 Nguetho nu ahu, ma zu cu ahw, Ojq bi ja ahu
bi th@c'aha yun t'edi, ne bi zon'nahs in nde ahu gan
'yvehehu n'da ngu n'da ahu nangue ran hugcate. Ne
hinguin nde ahu gui 'ygtha ni pdhé zehehu.

14Petengu'bu dd jas'hu giatho yan t'edi Oja 'bu dan
hugju n'da ngu n'daju tengu bu nan hugcsehu.

15 P¢ gan jamansuhu, Xghma ts'urpu thoho gam
'besehu 'bu gan suhmbu n'da ngu n'da ahu, ne gan
tathu.

Gam bemhbw ra Hogandqhi Ojq

16 P¢ guehna di xi ahu na ya. Dami 'ygthu a di
ben'nahu rd Hogandahi Oja, ne gue'a gni 'yes'hu gni
'y@rpa ra pahazehe ni ja'ihu buya.

17 Nguetho nin 'yomfgnise n'da, hinga gue'a im
man ra Hogandahi Oja a, ne nu ra Hogandahi Oja
hinga 'da’'anguui ni pahdzehe n'da, ne din suhmi s.
Ne nu ra Hogandahi Ojg hin di jaju ga gthu 'be'a in
nde ma ts'on 'yomfenihu.

18 Ne nu'bu gue'a rd Hogandahi Oja di tenhdu, di
zerca ma mbuihy, janangue'a hin da za da siju da
festahu yén t'edi Oja.

19 Gatho mfadi 'be'a nin t'gt'e n'da 'bu @gzehe 'be'a
in nde nija'i n'da. Ngue i gt' ran 'yomt'sni, ne ran
ts'om'béi, ne ra ts'on'yomfeni,

20 ne i thande yu za o gue yu hmite, ne i gt' yun
jaxt@ni, ne 1 gt' yun sui, ne i gt' ran ts'sya, ne in cus,
ne i gt'a i numanhose, ne i gt' yun heque, ne i nde
n'danni din 'yo,

21ne i siyate, ne i hote, ne mihni, ne di muns' pu
jayangongue da 'yet' yu ts'oqui, ne n'dan'yo thoho
i gt'e. Ne di Xi ahu mahgn'a tengu da xi ahu, ngue
nu's to'o gt' ya, hin nan sdui da yurpa di manda ra
ts'edi Oja.

22 P¢ nu'a rd Hogandahi Oja di jaju ga gthu ran
hugcate, ne ran johya, ne ni hyu ma mbuihu a, ne
hin dan xgmbuihu, ne ga gthu ra yembui, ne ran
hocja'i, ne ga jas'hu di mamhbu,

23ne hin ga sdman'vhu, ne ga samzehe ma mbuihe.
Ne nu'bu ga gthu ya, hin'yu n'da ran t'edi da za di
Zuju 'bu.

24 Ne nu'a to'o in 'youi a ra Cristo, tengu'bu xi
guarps ja ra pont'i a ra ts'on'yomfeni zehe, ngue
him man di manda a ra paha zche ne gatho 'be'a mi
nderdjq'i.

25 Pe nu'bu di 'buhmbu rd Hogandahi Oja, jatho
ga jafu di mandagahu 'be'a githo di gthu 'bu.

26 Pende'bu hin dan 'ygzehehy, janangue'a hin ga
benbahu & mi'da ngue da nde da 'ygt'e tengu's 'da
bin 'yets'i.

6

Dam fiixha n'da ngu n'daju

1Ma zu cu ahy, nu'bu 'bu'a n'da ahu bi dang bu
ja ran ts'o, pe nu'ahu gue guexta'a guim bemhbu
rd Hogandahi Ojg, janate tho guin zohmbu a, gui
zehmbu da mbeng bu ja ra 'yu 0j3, guim bemhbu
ne'ahws hin'yu ni ts'edihs, ts'arpu thoho ne ahu gui
tanju 'bu da ts'a ahu.

2Ne nu'bu gui comhbu ni dumbuihy, gui gthu rdn
t'edira Cristo 'bu.

3 Pe nu'bu 'bu'a n'da ahu din 'ygzehe, ne hin'yu
'be'a padi, din hyazehe 'bu.

4Ne hinga gue'a nan johyahu ngue gam bemhbu
xun ho ma 'befihu xinda gue mi'da. Pe ga grpamasu
ma 'befihu ngue ga gthu xun ho, ne gue'a déan
johyahu a buya.

5Pen'dangun'daahujatho gui 'ygzehehu 'be'a go
ni 'befi di 'da ahu Oja, ngue ni befizehehu.

6 Nu ahu ngueisén'nahu ran ho ma'da'yo, nde'bu
gui faxhu ni xanbatehu gatho 'be'aihoni, janangue'a
'da xtam faxtahu.

70 guim bgmhbu gui nuhuran ho 'bu gui gthuran
ts'o, nguetho guidin hyédzehehu 'bu guim bemhbu a,
ne hingui sa ga hathu Oja. Tengu'bu ga tuhmbu yu
hmudéa. Nu'ba da tuhmbs a xun ho, xun ho a din
ja buya, pe nu'bu ga tuhmbw a hingui ho, hingui ho
din ja buya.

8 Nu'bu 'bui to'o i gt'e ngue i numanhose ra
ja'izehe, xma mba di 'beh ra temazai 'bu. Peto'o 'bui
nangue ra paha ra Hogandahi Ojg, nu'a din t'un ra
temazai.

9Nde'bu hin dan xgmbuihu ngue ga gtha ran ho,
nguetho da zgn ra pa da hnurca ma 'befiha 'ba hin
da giient' ma mbuihu.

10Janangue'ajant'a thoho ga grpahu ran ho githo
ma mija'ihu a ra ora ngue da za ga @rpahu. Ne
man'da gam bemhbu ga grpaha ran ho & ma cuhu
nangue ra Cristo.

Man'da ran zofo, nc ran zengua ran zegui
11 Guin nuhu ya yu t'ohni xun ndoho dé o't'dzehe.
12 Nu'u to'o in nde di 'bep'ahu ngue gui hyesc ni
xifanihw, pe hgnt'a in nde di numanho ys ja'i. I su



GALATAS 6:13 xix GALATAS 6:18

Xtad nuranunbi'bu xtd ma, hgnt'ara Cristoihogahu
'bu mi du bu ja ra pont'i nangue ma ts'oquihu.

13 Nu'u to'o im ma ngue da thec'a ni xifanihu,
pe nde hgnt'a di yat'a gui tenhdu, gue'bu da z4 di
'bep'ahu gui hyec ni xifanihu. Ne hingui gt'e githo
yun t'edi.

14Pe nugd hin din nde da yat'a di @zehe. Ps hgnt'a
nan johyaga a 1 du bu ja ra pont'i ma Hmuhu ra
Jesucristo. Ne nugd tengu'bu 'darbu da tu'be ra
Cristo, tengu'bu da tuga ua ja ra ximhai, ngue hin
di gt'a yan t'gt'e a. Ne nu yén t'gt'e ra ximhai, hin te
ranjauia 'be'a di gt'a.

15 P¢ nu's in 'yohu ra Cristo, hin te di muui 'bu
nthequi o hin'na, pe man'da di muui ngue i ja ra
tema'da'yo.

16 Ne di &p Oja da hyurpa yé& mbui, ne di un ran
johya & gétho to'o i 'yo ra 'yu di xi ahs, nguetho
gue's majuani yé t'ehni Oja .

17Nuyupadimbabuya, 0o smme gadiungahu ma
mbui, nguethoija ya mbedi ma jg'i hapu bi ts'egui,
nangue dan 'yehegd ra Hmu Jesus.

18 Ma zu cu ahs, dami cohmbs rd mate ma
Hmuhu ra Jesucristo. Ne hgnt'a di xi ahu a ya.

